
Աշակերտի ինքնուրույն գործունեության կազմակերպման ձևերը 
Ինքնուրույն աշխատանքը  բավականին  մեծ  դեր  ու  նշանակություն  ունի: Ինքնուրույն  է  համարվում  այն  աշխատանքը, որի  ընթացքում  սովորողները  պարզորոշ  պատկերացնում  են  աշխատանքի  նպատակը, դրա  կատարման  կարգը  և  կատարում  են  այն` առանց  ուսուցչի  անմիջական  մասնակցության: Ինքնուրույն  աշխատանքը  դիտարկվում  է  որպես  ուսուցման  միջոց:

ՈՒսուցիչները  հաճախ  կիրառում  են  աշակերտների  ակտիվությունը  խթանող  հնարներ, և  համարում  են, որ  իրենք  կազմակերպեցին  ինքնուրույն  աշխատանք: Անկասկած, այդ  հնարների  կիրառմամբ  նրանք  սովորեցնում  են  աշակերտներին  ինքնուրույն  աշխատել,բայց  այն  դեռ  ինքնուրույն  աշխատանք  չէ:

Նախ  տեսնենք, թե  ինչ  են  իրենցից  ներկայացնում  ինքնուրույնություն և  ինքնուրույն  աշխատանք  արտահայտությունները: Ինքնուրույնությունը  անհատի  անձնային  որակ  է, իսկ  ինքնուրույն  աշխատանքը` ուսումնական  աշխատանքի ձև:

Ինքնուրույնության և ինքնուրույն  աշխատանքի  միջև  գոյություն  ունի  սերտ  կապ: Ինքնուրույն  աշխատանքը   մի  կողմից  արդեն  ձեռքբերված  ինքնուրույնության  արտահայտումն  է, մյուս  կողմից` ինքնուրույնության  զարգացմանը  նպաստող  միջոց: Այսինքն` ինքնուրույն աշխատանքը  նպաստում  է  ինքնուրույնության  ձևավորմանը` որպես  անհատ  որակ:Ինքնուրույն աշխատանքները  զարգացնում են  սովորողների  տրամաբանությունը, ճանաչողությունն ու ակտիվությունը:

Կարելի  է  ասել, որ  ինչպես  դպրոցում, այնպես  էլ  ողջ  կյանքի  ընթացքում  սովորողների  ինքնուրույն  աշխատանքի  ընթացքում  են  զարգանում  գիտելիքների  յուրացման  գործընթացն  իրականացնող  ճանաչողական  կարողություններն  ու  հմտությունները:Գաղտնիք  չէ, որ  արդի  ժամանակաշրջանում  տարրական  և  միջին  դասարաններում  ուսումնասիրության  միջև  գոյություն  ունի  անջրպետ: Այս  երևույթի  պատճառները  բավականին  շատ  են, սակայն  դրանցից  մեկն  էլ  կարելի  է  համարել  տարրական  դասարաններում  դասավանդող  ուսուցիչների` կրտսեր  դպրոցականների  ինքնուրույն  աշխատանքի  հմտությունների  ձևավորման  վրա  ոչ  բավարար  ուշադրության  պակասը:

Նույնիսկ  բազմաթիվ  փորձառու  ուսուցիչներ  կազմակերպելով  սովորողների  ուսումնական  գործունությունը` չեն  խթանում  նրանց  ակտիվության  զարգացմանը: Այդպիսի  ուսուցիչներից  աշակերտը  կարող  է  օգնություն  ստանալ  առաջին  իսկ  դժվարության  դեպքում: Այդպես  աշակերտն  այլևս  առանձնապես  ակտիվություն  չի  դրսևորում  խնդիրների  լուծման  նպատակով  ինքնուրույն ուղիների  որոնման  գործում: Աշակերտներին  տրվում  է  պատրաստի  արդյունքը,  չնայած  որ  նա  կարող  է  ինքնուրույն  որոնել  այն: Երբեմն  էլ  ուսուցիչը  չի  հետաքրքրվում, թե  ինչպես  է  աշակերտը  գրել  հարցի  պատասխանը, այլ  սահմանափակվում  է  արդյունքների  ճշտության  ստուգումով, ինչը  չի  բարձրացնում  աշակերտի  հետաքրքրությունը` առաջադրանքի  կատարման  համար  տարբեր  ուղիների  որոնման  գործում:

Տարրական  դասարաններում  դասերի  ընթացքում  գերակշռում  է  ուսուցման  ճակատային  ¥ֆրոնտալ¤  ձևը, երբ  աշակերտների  գործողությունները  հիմնականում  կախված  են  ուսուցչի  անմիջական  հրահանգներից: Այդ  գործողությունները  հիմնականում  կատարվում  են  գրատախտակի  մոտ: Այսպիսի  գործողությունները  արգելակում  են  երեխաների  զարգացումը, և  արդեն V  դասարանում  սովորողները  հայտնվում  են  անօգնական  վիճակում` գրքի  շուրջ  իրականացվող  ինքնուրույն  աշխատանքի, առաջադրանքների  ինքնուրույն  լուծման, ստեղծագործական  բնույթի  աշխատանքների  կատարման  ընթացքում: Առաջադրանքների  ծավալը  նրա  ուժերից  վեր  է  դառնում, աշխատանքի տեմպը` դանդաղ:  

Ինքնուրույն աշխատանքի հմտությունները չեն ծագում ինքն իրենց,դրանք  անհրաժեշտ  է  ձևավորել  և  դրանում  հսկայական  դեր  ունի  ուսուցիչը: Երեխաների  ինքնուրույնությունը  զարգանում  է  աստիճանաբար, դաստիարակվում  է  դասից  դաս, դասարանից  դասարան:

Ինքնուրույն  աշխատանքի  համակարգված  կազմակերպմամբ  հնարավոր  է  հասնել  այն  բանին, որ  երեխաները  ճկուն  և  խորը  յուրացնեն  հասկացությունները, օրինաչափությունները, դաստիարակել  նորը  ճանաչելու  ցանկություն  և  զարգացնել  այն  կարողությունները, որոնք  պարտադիր  են  ինքնակրթության  և  ինքնակատատարելագործման  համար:  Ըստ  դիդակտիկական  նպատակի  և  բովանդակության  տարատեսակ  ինքնուրույն աշխատանքի  կազմակերպումը  նպաստում  է  սովորողների  ճանաչողական  և  ստեղծագործական  ունակությունների, մտածողության  զարգացմանը:
Ինքնուրույն  աշխատանքի  անցկացումն  ըստ  մանրամասն  մշակված  մեթոդիկայի` արագացնում  է  սովորողների` գործնական  կարողությունների  և  հմտությունների  ձևավորումը, իսկ  այն  իր  հերթին  դրականորեն  է  ազդում  ճանաչողական  կարողությունների  և  հմտությունների  ձևավորման  վրա:

  Ժամանակի  ընթացքում  դասերին  ինքնուրույն  աշխատանքի  պարբերաբար  կազմակերպման  և  տրված  առարկայից  տրվող  տնային  աշխատանքների  բազմազան  տեսակների  հետ  դրա  համապատասխանեցման  դեպքում  մշակվում  է  ինքնուրույն  աշխատելու  հիմնարար կարողությունները:

 Աշխատանքային  միջավայրի  նախապատրաստումը  կարևորագույն  պայման  է   արդյունավետ  ինքնուրույն  աշխատանքի  կազմակերպման  համար( օրինակ՝ բառարանների, հուշաթերթիկների  բաշխում, որոնք  անհրաժեշտ  կլինեն  աշխատանքի  ընթացքում):
Ուսուցիչը կարևորագույն խթան պետք է հանդիսանա սովորողների մեջ ինքնուրույնություն, նախաձեռնություն և ստեղծագործական ունակությունների դրսևորման համար:

· Կարևորությունը

Որպես ՀՀ քաղաքացիներ աշակերտները պետք է

· Տեղյակ լինեն, թե ինչ նշանակություն ունի Սևանա լիճը հայերի համար

· Իմանան իրենց իրավունքների ու պարտականությունների մասին

· Հարմարվեն, ակտիվորեն ներգրավվեն համայնքային կյանքում և դառնան ակտիվ քաղաքացիներ

· Առավել լավ ճանաչեն հայրենիքը

· Զարգացնեն իրենց քննադատական մտածողությունն ու ստեղծագործական ներուժը, օրինակելի վարքագիծ ձևավորեն

· Զարգացնեն գաղափարներ ստեղծելու և դրանք իրագործելու իրենց ունակությունները

· Բարեխղճորեն և խնայողաբար օգտագործեն բնական ռեսուրսները, դա անեն գիտակցաբար և իրազեկորեն

Այս ամենը հնարավորություն կստեղծի աշակերտների ինքնակայացման համար, կապահովի նրանց արժանի տեղը հասարակության մեջ:
Սևանա լճի ֆիզիկաաշխարհագրական բնութագիրը

Նրանք, ովքեր եղել են Իսրայելի Գալիլեա ծովում, կնկատեն նմանություններ բնության այս 2 գեղեցկությունների միջև:

https://elearning.armedu.am/course/view.php?id=3696 /սահիկաշար/
· Սևանա լճի ջրագրական բնութագիրը

Ջրագրական ցանցի կարևոր բաղադրիչներ են լճերը: Հայաստանի Հանրապետության բոլոր լճերը քաղցրահամ են, իսկ ծագմամբ ՝ բազմազան: Այստեղ կան տեկտոնահրաբխային, տեկտոնական, հրաբխային, խառնարանային, սառցադաշտային և այլ ծագման լճեր:
Սևանը Հայաստանի միակ լիճն է, որը դասվում է խոշոր լճերի շարքին:Այն ունի տեկտոնահրաբխային ծագում:Այն Հայկական լեռնաշխարհի մեծությամբ 3-րդ լիճն է՝ Վանա և Ուրմիա լճերից հետո: Այն հայելու մակերեսով ամենախոշորն է Հարավային Կովկասում, ինչպես նաև երկրագնդի քաղցրահամ ջուր ունեցող 2-րդ բարձրադիր լիճը ՝ Հարավային Ամերիկայի Տիտիկակա լճից հետո:

Սևանա լճի հայելու բացարձակ բարձրությունը մոտ 1916մ է, առավելագույն խորությունը՝ 83մ, մակերեսը՝ 1416ք.կմ, երկարությունը՝ 70կմ, առավելագույն լայնությունը՝ 55կմ, ծավալը՝ 32,92 մլրդ.խ.մ: Լճի մակերեսին, ջրի միջին ջերմաստիճանը ամռանը լինում է 18°-23°: Ձմռանը Սևանը մասամբ սառցակալում է (ամբողջությամբ սառել է 1906,1920,1925,1949 թթ.):Գարնանն ու աշնանը լճի ջրերը քամիների պատճառով ալեկոծվում են, իսկ ամռանը՝ հայելու նման հանգիստ են
լինում:                                  

Լիճը բաղկացած է երկու անհավասար մասերից՝ Մեծ Սևան (1032ք) կմ և Փոքր Սևան (384 ք կմ): Դրանք իրար են միանում մոտ 5կմ լայնության նեղուցով Շորժայի թամբ, որը գտնվում է Արտանիշ և Նորատուս թերակղզիների միջև: Լճի ափամերձ գոտին հարավում և արևելքում ցածր է և կազմում է տափարակ հարթություն: Սակայն հյուսիսում և հյուսիս-արևելքում այն բարձր է, նեղ ու ժայռոտ: Երկրաբանական տեսակետից Մեծ Սևանը իրենից ներկայացնում է հին միջլեռնային ճկվածք, որտեղ ջրային ավազան է եղել դեռևս երկրաբանական վաղ անցյալում: Առանձին լիճ գոյություն է ունեցել նաև Փոքր Սևանի տեղում:

Երիտասարդ հրաբխային լավաները արգելափակելով Փոքր Սևանի ելքը, բարձրացրել են ջրի մակարդակը: Այն միացել է Մեծ Սևանին և ստեղծվել է միասնական լճային ավազան՝ այժմյան Սևանը: Լճի հյուսիսային մասում գտնվում էր Սևանա կղզին, որը ջրի մակարդակի արհեստական իջեցման հետևանքով դարձել է թերակղզի:
· Սևանա լիճը եզերող լեռները

Լիճը շրջապատում են արևմուտքից՝ Գեղամա լեռները (65 կմ), հյուսիսից՝ Արեգունու լեռները (56 կմ), հյուսիս-արևելքից՝ Սևանի լեռները (50 կմ), հարավ-արևելքից՝ Արևելյան Սևանի (42 կմ) և հարավից՝ Վարդենիսի լեռները (60 կմ):

Սևանա լիճ են թափվում 28 գետ, որոնցից նշանավոր են Գավառագետը,Բախտակը,  Արգիճին, Մարտունին, Վարդենիսը, Կարճաղբյուրը, Մասրիկը,Ծակքարը ,Ձկնագետը: Սկիզբ է առնում  միայն Հրազդան գետը (141 կմ):

Սևանա լճի անվան ստուգաբանությունը

Սևանա լճի անված ծագման հետ բազմաթիվ հետաքրքիր լեգենդներ են կապվում։

· Երկար ժամանակ «Սևան» անունը կապվել է կղզու սև տուֆից կառուցված վանքի հետ: Երկար ժամանակ «Սևան» անունը կապվել է կղզու սև տուֆից կառուցված վանքի հետ: Այս մեկնաբանությունը պահպանվել է դարեր շարունակ, սակայն դա չի կարող լինել ճշմարիտ, քանի որ «Սևան» անունը շատ ավելի հին է, քան վանքը /վերջինս կառուցվել է 4-րդ դարում` հրաբխային սև տուֆից/: Վերջապես, լճի պատմությունը ուսումնասիրելից բացահայտվեց Օձաբերդի սեպագիր արձանագրությունը, որ մեզ էր հասել Ուրարտուի Ռուսա II թագավորից ժառանգություն (730-714 մ.թ.ա.): Այս գյուտը դարձավ Սևանա լճի «ծննդյան վկայական», որտեղ լճի անունը նշված է որպես «Սուինիա» կամ «Ծոփնիա»: Սա բացահայտել է լճի անվան հիմքը, ինչը տանում է մեզ դեպի ավելի վաղ ժամանակներ, երբ մարդիկ աշխարհագրական օբյեկտները հաճախ կոչում էին պարզ ու հասարակ անուններով՝ օգտագործելով միայն «ջուր», գետ», «լիճ», «սար», «անապատ» բառերը:

· Նախկինում լճի ավազանը կոչվում էր «Ծովազարդ նահանգ»՝ հիմնված բնության պատկերազարդ ու գեղատեսիլ լանդշաֆտների վրա: Լճի ավազանն ուսումնասիրելիս՝ ապացույցներով լի փաստերը ապացուցում են, թե ինչու է Սևանա լիճը և շրջակա տարածքը կոչվել «Ծովազարդ»:

· Իսկ մեկ այլ զրույց պատմում է, թե ինչպես են մի քանի կրոնավորներ Վանից եկել այստեղ և լճի մեջ տեսնելով գեղեցիկ կղզին և հոգեպարար լռությունը` բացականչել. «Սա է Վան»: Այսինքն` մեզ համար լավ բնակվելու տեղ է: Այդպես են կղզին և լիճը ստացել Սևան անունը:

· Վանեցիները գաղթում և վերաբնակվում են Սևանի ափերին, որոշելով որ դա էլ մի Վան է: Բայց հետո տեղի ցուրտ ու դաժան կլիման դուր չի գալիս նրանց: Նրանք հիշում են իրենց երկրի մեղմ ու տաք բնությունը, իրենց բարեկեցիկ կյանքը և դառնորեն կանչում. Սև Վա՛ն եկավ մեր գլխին, սև Վա՛ն: Եվ այդպես էլ լճի անունը մնում է Սևան:

· Այն պատճառով, որ Սևանը բավականին ընդարձակ է, հնում անվանել են Գեղամա ծով (Գեղամը Հայկի սերնդից է, իսկ Հայկն էլ` իր հերթին հայերի նախահայրն է): Նույնիսկ այնպիսի լեգենդ կա, որ Սևանն ու Պատմական Հայաստանի հարավում գտնվող Վանա լիճը կապված են ստորգետնյա թունելով, որի երկարությունը 200 կմ է:
· Ավանդազրույց

Մեկ այլ զրույց պատմում է, որ  Սևանա լճի տեղում ցամաք է եղել՝ անտառապատ բլուրներով եւ ծաղկավետ դաշտերով: Գյուղին մոտիկ, բլրի տակ, եղել է մի առատ աղբյուր, որից ջուր վերցնելիս գյուղացիները հանում էին ակունքի ահագին փակիչը: Մի երեկո գյուղի հարսերից մեկը ջրի է գնում աղբյուրը, հանում է փակիչը, կուժը լցնում ու գալիս տուն՝ մոռանալով փակել ակունքը: Ջուրը դուրս է հորդում, ծավալվում չորս կողմ: Երբ այն հասնում է տներին՝ բնակիչները փախչում են, ասելով. «Քար դառնա՝ ով բաց է թողել ակունքը»: Եվ մոռացկոտ հարսը քար է դառնում, իսկ ջուրն անընդհատ բարձրանալով՝ կազմում է Սևանա լիճը, որի երեսից հազիվ վեր է բարձրանում քարացած հարսի գլուխը:

Սևանը պատմական շրջանում տարբեր անուններ է կրել՝ Գեղարքունի, Գեղամա ծով, Գյոկչայ, Դարյա-Շիրին, Լուխնիտես։

https://www.youtube.com/watch?v=RvzhaCdnNtg /Ծփում է Սևանը երգ/

· Սևանը գրականության մեջ

«Սևանը նման է մի կտոր կապույտ երկնքի,

որ իջել է երկնքից երկրի վրա լեռների միջև»:

1.Դու իմ Սևան, իմ կապույտ քույր,

Դու լեռնային հավերժահարս,

Դու լճերի պերճ թագուհի,

Լուրթ երկնքով լցված մի թաս:

Ոչ մի աշխարհ,ոչ մի երկիր

Պարզ գիշերվա լուսինն անգամ,

Քո արծաթե փայլը չունի:

Քեզ պես չքնաղ գոհար չունի
2.Ահա եկել եմ սիրավառ,

Փարվել զմրուխտ քո փեշերին

Կարոտ տեսքին քո ցերեկվա

Ու կապտալույս պարզ գիշերին,

Պարզ գիշերին ,երբ քո ծոցում,

Աստղերն ինչպես հազար ջահեր,

Բռնկվում   են փայլով անդուս՝

Գեղամա սեգ լեռներից վեր:

Սևան ազգային պարկ և պատմամշակութային հուշարձաններ

Սևանա լճի բնության ու ջրային պաշարների   պահպանությունը և խնայողական օգտագործումը համազգային   պետական կարևորագույն խնդիր է: Սևանի բնապահպանական խնդիրների լուծմանը նպաստելու համար ստեղծվել է Սևան ազգային պարկը, որի տարածքը բաժանվում է 4 տարածքագործառնական գոտիների՝ արգելոցներ, արգելավայրեր, ռեկրեացիոն, տնտեսական:Պարկի տարածքում կա 4 արգելոց՝ «Նորաշենի, «Լիճք-Արգիչի, «Գիլլի և «Արտանիշի, 2 արգելավայրեր՝ «Գավառագետի և «Գիհի-կաղնուտային ռելիկտային։

· Սևանի բուսաբանական այգի

Սևանի Բուսաբանական այգին հիմնադրվել է 1944 թվականին և հանդիսանում է Երևանի բուսաբանական այգու բաժանմունք։

«Սևանի Բուսաբանական այգին ծովի մակերևույթից 2000 մ բարձրության վրա գտնվող միակ այգին է, որտեղ կան եվրոպական և ասիական ավելի քան 500 տեսակի ծառեր ու բուսատեսակներ։ Իրականում հրաշքի նման բան է նման բնակլիմայական պայմաններին հարմարեցված այդ ծառատեսակները։ Բնագիտական ոլորտի սիրահարների համար այն շատ հետաքրքիր ու պարտադիր այցելության վայր է։

· Սևան քաղաքի բնագիտական թանգարան

Քաղաքի միակ թանգարանն իրենից մի փոքրիկ սենյակ է ներկայացնում։ Այդ փոքրիկ սենյակի պատերի ներսում այնքան շատ ուսումնասիրության նյութ ու թեմա կա, որ այնտեղ ժամեր կարելի է անցկացնել։ Սևան ազգային պարկ ՊՈԱԿ-ի բնագիտական թանգարանը հիմնադրվել է 1987 թվականին։ Այստեղ ցուցադրվող նմուշները ներկայացված են 2 բաժիններով` պատմություն և բնություն:

· «Մաշտոցներ

«Սևան կարելի է գնալ ոչ միայն «կապույտ, այլև՝ «կանաչ հանգստի համար։ Քչերը գիտեն, որ Սևան քաղաքի Ցամաքաբերդ կոչվող թաղամասից մոտ 2.5-3 կմ դեպի արևելք գտնվում է մի փոքրիկ մատուռ, որ տեղացիներն անվանում են «Մաշտոցներ։ «Մաշտոցներ են անվանում նաև Ցամաքաբերդից արևելք ընկած լեռները, որոնց հարավային լանջերից մեկի վրա էլ շինված է այդ մատուռը։ Մատուռի մոտ լեռնային աղբյուր կա, որից հոսում է ամենահամեղ ու մաքուր ջուրը։ Ասում են՝ այն նաև բուժիչ է։

 «Մաշտոցներ անվանումը կապված է Մաշտոց Ա. Եղիվարդեցի կաթողիկոսի հետ։ Մաշտոցը (ավազանի անունով Ստեփանոս) ծնվել է 833 թվայանին Եղվարդ գյուղում։ Ուսանել է Մաքենացվոց վանքում և դարձել տեղի միաբան, այնուհետև անցել է «Արտավազդա ապարանք կոչված ավելի խստակրոն անապատը։ Ապա առանձնանալով եկել է Սևանի կղզու հանդիպակաց՝ վերոնշյալ «Մաշտոցներ լեռներում ճգնելու։ Մի սառնորակ աղբյուրի մոտ շինել է ճգնարան ու այնտեղ երկար ժամանակ ապրել է աղոթալից ու սրբակենցաղ վարքով։

· Այցելություն Սևանավանք
https://www.youtube.com/watch?v=eA_hunAzRLI 

https://www.youtube.com/watch?v=ZBe0tXJpWcU /Սևանավանք/
https://www.youtube.com/watch?v=deroOogBoH8 /քարանձավ Սևանա լճում/

«305 թվականին հիմնադրված Սևանավանքում բնությունն ու ճարտարապետությունը չափազանց ներդաշնակ են։ Չկա որևէ ավելորդ ճոխություն, չկան ճարտարապետական բարդ լուծումներ։ Թերակղզու բարձունքին գտնվող այս վանքն ունի յուրահատուկ աուրա, իսկ առջևում փռված գեղցեկուհի լճի տեսարանն ուղղակի կախարդում է։ Ի դեպ, այս ճարտարապետական հուշարձանն ընդգրկված է ՅՈՒՆԵՍԿՕ-ի համաշխարհային ժառանգության ցանկում:

Հայկական հին զրույցը պատմում է, որ արքա Աշոտ Երկաթը իր եղբայր Աբասի հետ միասին երդվեցին, որ դուրս կհանեն արաբ թշնամիներին Հայստանի տարածքից: Արքա Աշոտը պաշպանողական դիրք էր գրավել Սևանավանքում: Բայց ուժերը չափազանց անհավասար էին: Եկավ առավոտը: Սևանի վրա խիտ մառախուղ նստեց: Եվ հանկարծ այդ մշուշի մեջ սկսեցին իրենց շարժումը հայկական լաստանավակները՝ վառվող ջահաբոցերով:  Արաբները նավակների մեջ նստած՝ սկսեցին հետապնդել նրանց: Լաստանավակների վրա ոչ ոք չկար: Աշոտ արքան, շարունակելով հետրել ձկնորսի խորհրդին, շրջանցեց արաբներին հետևի կողմից, իր փոքր ջոկատով հարձակվեց նրանց վրա ու ստիպեց փախուստի դիմել: Արևի ճառագայթներն այդ առավոտ այնպիսի ուժով էին լուսարձակում արաբների աչքերը, որ նրանք չէին կարողանում ճիշտ նշան բռնել՝ հայերի նավակների վրա կրակելիս:

Սևան ազգային պարկի տարածքի կենսաբազմազանությունը

Սևան ազգային պարկի և դրա պահպանման գոտին ունեն հարուստ կենսաբազմազանություն: Կենդանական աշխարհի ներկայացուցիչներից ամենամեծ քանակը կազմում են թռչունները (մոտ 267 տեսակ), որոնցից 39-ը ընդգրկված են Հայաստանի Կարմիր գրքում: Հայկական որորը նաև էնդեմիկ տեսակ է: Հազվագյուտ տեսակներից են սև ցինը, սովորական սոխակը և սևուկ կտցարը:

Սևանա լճի ձկները ներկայացված են սաղմոնազգի, սիգազգի և ծածանազգի ընտանիքներով: Սաղմոնազգիներին են պատկանում Սևանի իշխանը, իր 4 ենթատեսակներով՝ ամառային բախտակ, ձմեռային բախտակ, գեղարքունի և բոջակ:Սիգազգիների ընտանիքի ներկայացուցիչը 1920-30-ական թվականներից լճում կլիմայավարժեցված սիգն է: Ծածանազգի ձկնատեսակներին են պատկանում լճի երկու էնդեմիկները՝ Սևանի կողակը և Սևանի բեղլուն:
Սևանա լճի հիմնախնդիրը

Մինչև 20-րդ դարի առաջին տասնամյակը Սևանա լիճն ուներ բնական էկոհավասարակշռություն, ջրի մակարդակի (ծովի մակարդակից բարձրությունը մոտ 1916 մ) բնական տատանմամբ: Լճին բնորոշ էին օլիգոտրոֆ (սնվում են մթնոլորտային տեղումներով, հանքանյութեր քիչ են պարունակում) լճերի հիմնական հատկանիշները` ջրի բարձր լուսաթափանցելիություն (միջինը 14 մ), ջրում լուծված թթվածնի բարձր պարունակություն (6.0 մգ/լ-ից ոչ պակաս), պլանկտոնի ցածր պարունակություն և բարձրորակ մաքուր ջրերին բնորոշ սաղմոնազգի ձկների (Սևանի իշխան) օպտիմալ ձկնապաշար: Սակայն սկսած 30-ական թվականներից երկրի էներգետիկ կարիքները հոգալու, Սևան-Հրազդան ՀԷԿ-երի կասկադը ջրով ապահովելու և ոռոգովի հողատարածքները ընդլայնելու նպատակով Հրազդան գետի միջոցով սկսվեց ջրի լրացուցիչ չափաքանակի բացթողում, որի արդյունքում լճի մակարդակը իջավ (մինչև 20,2 մ-ով), միջին խորությունը պակասեց` 41,3 մ-ից մինչև 26,5 մ, ջրի ծավալը 58,5 մլրդ խ.մ -ից կրճատվեց մինչև 32 մլրդ խ.մ: Սևանա լճի մակարդակի իջեցմանը զուգընթաց լճում արձանագրվեցին բացասական երևույթներ, հատկապես ինտենսիվացան էվտրոֆացման (ճահճացման) պրոցեսները:

Լճի էկոհամակարգի վերականգման և պահպանման նպատակով ձեռնարկվեցին մի շարք մեծածավալ միջոցառումներ։ Որոշվեց լճի մակարդակը բարձրացնել 6,5 մ։ Կառուցվեցին Արփա-Սևան, ապա Որոտան-Արփա ջրատար թունելները։ Հիմնականում 2002 թվականից սկսած կրճատվեցին ջրբացթողումների ծավալները: Արդյունքում լճի մակարդակը մոտ 3,5 մ բարձրացավ: Սակայն ներկայումս շարունակում է խախտված մնալ լճի բնական էկոհավասարակշռությունը, այն գտնվում է անկայուն վիճակում:

· Ջրի մակարդակի արհեստական իջեցում
Ջրի մակարդակի արհեստական իջեցման հետևանքով տեղի ունեցան լճի մորֆոմեթրիկ, ջրաֆիզիկական, ջրաքիմիական և ջրակենսաբանական ցուցանիշերի էական փոփոխություններ: Մասնավորապես՝

· բարձրացել են ջրի (2-3°0C-ով) և հատակի միջին ջերմաստիճանները  

·  զգալիորեն կրճատվել է լճի հիպոլիմնիոնի (մերձհատակային շերտ) ծավալը, իսկ Մեծ Սևանում այն համարյա անհայտացել է

·   նվազել է ջրի միջին լուսաթափանցելիությունը (արևային ճառագայթների թափանցելիության աստիճանը/խորությունը բնութագրող ցուցանիշ)

· նվազել է ջրում լուծված թթվածնի կոնցենտրացիան՝ հատկապես մերձհատակային շերտում

· նվազել է ֆոսֆորի կոնցենտրացիան, աճել են ազոտի, օրգանական ածխածնի կոնցենտրացիաները (ավազանում շեղվել է տարրերի հավասարակշռությունը)

Սևանա լճի էկոհամակարգի բնականոն վիճակի խաթարման արդյունքում տեղի են ունեցել հիդրոկենսաբանական ցուցանիշների փոփոխություններ.

· կրճատվել է մակրոֆիտների (ջրային բարձրակարգ բույսեր) շերտը և կենսազանգվածը (մակրոֆիտները լճի ջրերի ինքնամաքրման կարևոր գործոն են)։
·  բարձրացել են ֆիտոպլանկտոնի, զոոպլանկտոնի և բակտերիոպլանկտոնի կոնցենտրացիաները։

· հետերոտրոֆ բակտերիաների (հետերոտրոֆ բակտերիաները լճի ջրերի ինքնամաքրման կարևոր գործոն են) ակտիվությունը նվազել է` նպաստելով ջրի աղտոտմանն առաջացնող կենսաբանական օրգանիզմների աճի ինտենսիվացմանը, օրինակ` ցիանոբակտերիաների (միաբջիջ, բազմաբջիջ (թելաձև) և գաղութային օրգանիզմներ են, նպաստում են ջրի աղտոտմանը) զանգվածային աճին:

· նվազել է ձկների քանակը՝ (ձկների քանակի նվազումը պայմանավորված է նաև գերորսով), ձկնապաշարը գրեթե անհետացել է, որոշ էնդեմիկ տեսակներ անհայտացել են անդարձելի։

Սևանա լճի մակարդակի իջեցման հետևանքով ափային գծի և լճի հայելու մակերեսի կրճատումները հանգեցրել են մի շարք էնդեմիկ և չվող թռչունների տեսակների կրճատմանը, թռչունների տեսակային կազմի փոփոխությանը:

Ընդհանուր առմամբ լճի տրոֆիկ ստատուսը օլիգոտրոֆից (համեմատաբար աղքատ են սննդարար նյութերով) փոխվել է մեզո- (անցումային էտապ) և էվտրոֆ (համեմատաբար հարուստ են սննդարար նյութերով) ուղղությամբ: Սևանա լիճը ներկայումս գտնվում է մեզոտրոֆ վիճակում։
Ընդհանուր առմամբ լճի էկոհամակարգի վրա ճնշման գործոններն են․
· լճի մակարդակի ցածր լինել

· ջրածածկ անտառների քայքայումը և սնուցիչ նյութերի տարալուծումն ու տարածումը լճում

· ավազանի բնակավայրերի և ձեռնարկությունների կոմունալ կենցաղային կեղտաջրերի անարգել հոսքը դեպի լիճ

· ավազանի բնակավայրերի և ձեռնարկությունների կենցաղային աղբի և թափոնների ներհոսքը դեպի լիճ  ավազանի գյուղատնտեսությունն ու անասնապահությունը

· ավազանի հանքարդյունաբերությունը

· ավազանի գետերի վրա կառուցված փոքր ՀԷԿ-երը
Հնարավոր լուծումներ

Ջուրը` կյանքի հիմքն է:

Երկրագնդի վրա քաղցրահամ ջրերի պաշարների սղության պատճառով կարծես թե նրանց փրկությունը դարձել է 21-րդ դարի համաշխարհային խնդիրներից մեկը: Ջրային էկոհամակարգի բնական վերականգնումը, տնտեսական աճի և սոցիալական զարգացմանը զուգընթաց մարդկանց որակյալ ջրով ապահովումը, բնական պահանջարկ է:

Ոչ ռացիոնալ օգտագործման արդյունքում Սևանա լճի էկոհամակարգը հայտնվել է լիարժեք գործունեությանը սպառնացող խնդրի առջև: Սևանա լճի եզակիությունը, որը լիովին արտացոլված է 2001 թ-ին Հայաստանի Հանրապետության Ազգային ժողովի կողմից ընդունված Սևանա լճի մասին օրենքում:
Սույն օրենքը սահմանում է Սևանա լճի` որպես Հայաստանի Հանրապետության բնապահպանական, տնտեսական, սոցիալական, գիտական, պատմամշակութային, գեղագիտական, առողջապահական, կլիմայական, ռեկրեացիոն (վերականգնողական) և հոգևոր արժեք ունեցող ռազմավարական նշանակության էկոհամակարգի բնականոն զարգացման, վերականգնման, բնական պաշարների վերարտադրման (այսուհետ` վերարտադրություն), պահպանման և դրանց օգտագործման պետական քաղաքականության իրավական ու տնտեսական հիմունքները: Սևանա լիճը Հայաստանի Հանրապետության քաղցրահամ ջրերի ռազմավարական շտեմարանն է և այն պետք է պահպանել:
https://www.youtube.com/watch?v=trrRa2oF5X8&list=PPSV 

Սևանա լճի ջրի մակարդակի բարձրացման Հայաստանի Հանրապետության կառավարության առաջին ջանքերը սկսվել են 1962 թ-ին՝ Արփա-Սևան թունելի շինարարությամբ, որի նպատակն էր Արփա գետի ջրային զանգվածի Սևանա լճի ավազան տեղափոխումը: 1981 թ թունելի շահագործման արդյունքում ակնհայտ դարձավ լրացուցիչ ջրային զանգվածի դեպի լիճ բերելու անհրաժեշտությունը: Կատարված հաշվարկների հիման վրա ՀՀ կառավարությունն ընդունեց Որոտան-Արփա թունելի շինարարության որոշումը: Շնորհիվ այդ նախագծի պլանավորված էր ապագայում Սևանա լիճ տեղափոխել նաև Որոտան գետի ջրերը:

Բացի այդ, ներհոսող ջրերի մակարդակը պահպանելու նպատակով` որոշում ընդունվեց նվազեցնելու Արարատյան դաշտի ոռոգման նպատակներով օգտագործվող ջրային զանգվածը, ինչպես նաև նվազեցնելու Հրազդան գետով արտահոսող և վերահսկելու մոտակա տարածքներում տարբեր նպատակներով օգտագործվող ջրի քանակները:

Ռազմավարության մշակում

· Սևանա լճի ջրհավաք ավազանի վերահսկում և կառավարում

· ափամերձ գոտիների նախապատրաստումը ջրի մակարդակի բարձրացմանը

· ափերի մաքրում

· ջրածածկ կանաչ գոտիների հեռացում

·  լճի ջրի մակարդակի բարձրացում

· ոռոգման և հիդրոէներգետիկ նպատակներով ջրի օգտագործման սահմանափակում

· աղտոտման վերահսկում և նվազեցում

· կոմունալ-կենցաղային կեղտաջրերի

· գյուղատնտեսության և անասնապահության, արդյունաբերական, հանքարդյունաբերական թափոնների կառավարում
· արդյունաբերական թափոնների բարելավման միջոցով տնտեսական գործունեության բացասական ազդեցության նվազեցում

· զբոսաշրջության նպատակով Սևանա լճի օգտագործման խիստ վերահսկում 
·   Սևանա լճի ավազանի կենսաբազմազանության պահպանում՝ առանձնահատուկ ուշադրությամբ էնդեմիկ տեսակների և ձկնային պաշարների վերականգնմանը

Ջրային ռեսուրսների կառավարման նոր ռազմավարությունը 2002 թ-ին արդեն իսկ հանգեցրել է լճի ջրի մակարդակի բարձրացմանը 3.5 մ-ով: Սևանա լճի ափամերձ տարածքների մաքրման աշխատանքներն այսօր ընթացքի մեջ են:Ջրային ռեսուրսների կառավարման հիման վրա մոդելավորված ռազմավարությանը ճշգրիտ հետևելը կնպաստի լճի էկոհամակարգի հավասարակշռության վերականգնմանը:

Կորցնելով Սևանա լիճը, մենք Հայաստանն ենք կորցնելու:

Սևանա լիճը, որն առանց այն էլ ոչ կայուն, փխրուն էկոհամակարգ ունի, այս տարի ևս կանաչել է: Հունիսի 20-ից հետո լճում սկսվել է կապտականաչ ջրիմուռների բուռն աճ: 2019 թ. ամռանը կատարված Սևանա լճի արբանյակային լուսանկարները վկայում են, որ լիճը սաստիկ կանաչած է ջրիմուռներով: Այս առումով լիճը հիմա ավելի աղետալի վիճակում է, քան նույնիսկ անցյալ տարի: Լճում կապտականաչ ջրիմուռների բուռն աճը շարունակվելու է նաև օգոստոսին, համենայն դեպս, օգոստոսի առաջին կեսին:
ՀՀ ԳԱԱ կենդանաբանության և հիդրոէկոլոգիայի գիտական կենտրոնի հիդրոէկոլոգիայի և ձկնաբանության ինստիտուտի հիդրոէկոլոգիայի բաժնի կատարած լաբորատոր ուսումնասիրություններով արդեն պարզվել է, որ լճի գույնը փոխած կապտականաչ ջրիմուռները պատկանում են դրանց այն տեսակին, որը խիստ վտանգավոր թունավոր նյութեր է արտադրում և արտազատում լիճ:

Սևանա լճի ճահճացումը՝ էվտրոֆիկացիան, որը հիմա մեր աչքերի առջև ընթանում է, կորուստը որպես քաղցրահամ ջրի աղբյուր, որի ջուրը կարելի է օգտագործել ոռոգման ու ձկնաբուծության նպատակով, հանգեցնելու է Հայաստանի կորստին, այլ կերպ ասած, առանց Սևանա լճի Հայաստանը չի կարող գոյություն ունենալ:

Ամեն տարի օգոստոս ամսվա վերջին կիրակի օրը Հայաստանում նշում են Սևանա լճի օրը: Այն սկսել են տոնել 1999թ.-ից:
Սովորողների մեջ ինքնուրույնություն, նախաձեռնություն և ստեղծագործական ունակությունների զարգացումը առարկայի դասավանդման ընթացքում
Վերը թվարկված նյութը, որը նախապես աշակերտներն ինքնուրույն հավաքագրել են, սովորել, ներկայացրել են բաց դասի շրջանակում:<<Ծփում է Սևանը>> խորագիրը կրող բաց-դասին ներկայացրել են նաև հայ գրողների ստեղծագործություններ, համեմել այն Ծփում է Սևանը երգով: Բեմադրեցին մեկ հատված Սևանի վանքի գրերը առասպելից:
Այս պաստառի նյութերի հավաքագրումը, տպագրումը և ներկայացումը նախաձեռնել և իրականացրել են աշակերտները: 

Եզրակացություն
   Բաց- դասի նպատակներից առաջինը հետևյալն էր. սովորողների մեջ ինքնուրույնություն, նախաձեռնություն և ստեղծագործական ունակությունների զարգացում աշխարհագրություն առարկայի դասավանդման ընթացքում: 

  Երկրորդ նպատակը ընդհանրապես բնության և մասնավորապես ջրային ռեսուրսների դերի /Սևանա լճի օրինակով/, բնության և սովորողների կապի,քաղցրահամ ջրի կարևորության, նշանակության բացահայտումն էր  և խնայողաբար օգտագործելու գիտակցումը:Ջրի դերի գիտակցումը կամրապնդի բնության հետ կապի կենսական անհրաժեշտության ըմբռնումը:Ինչպե՞ս ենք օգտագործում մեզ մատակարարվող ջուրը :Արդյոք բարեխղճությամբ…Գիտակցու՞մ ենք դրա արժեքը:Ջուրն այնքա կարևոր է, որքան այն հողը, որի վրա կառուցված են մեր տները:Դժբախտաբար, երբեմն ճիշտ  չենք արժևորում ջուրը:
Թեման ավարտելուց հետո աշակերտներն առաջարկեցին հայկական <<Ջրի գին ունի>> ասացվածքի շուրջ կազմակերպել բանավեճ-քննարկում, որը նպաստեց ջրի մասին աշակերտների պատկերացումների ընդլայնմանը:
Արդյունքում կձևավորվեն ջրային ռեսուրսների պահպանությանը միտված վարքագիծ և մոտեցում:Ավելին, երբ աշակերտները գիտակցեն ջրի աղտոտվածության աստիճանը, կարող են այս չարիքի դեմն առնելու գործնական առաջարկներ թվարկել և հետագայում աղտոտումը կանխելու նպատակով վերանայել իրենց վարքագիծը:

Օգտագործված գրականության ցանկ

1.Հայաստանի պատմական աշխարհագրություն Թ.Խ.Հակոբյան, Երևան 1984թ.

2.Հայագիտությունը դպրոցում Գիտամեթոդական վերլուծական հանդես 2012թ.
3.Թեմատիկ միավորների ժողովածու,Ձեռնարկ միջին դպրովի ուսուցիչների ր ուսուցիչ-վերապատրաստողների համար,Երևան 2005թ.
4.Հետաքրքրաշարժ պատմություններ, փաստեր հայ մեծերի ու Հայաստանի մասին, Երևան 2013թ.

5. https://toptrip.info/hayastani-margarit-sevan/
6.Հայաստանի աշխարհագրություն ,9-րդ դասարանի դասագիրք,Մաքսիմ Մանասյան, Արմեն Հովսեփյան,Երևան 2014թ.

7.Կլիմայական արկղիկ, ՄԱՍ 2, Ինչպես է կլիմայի փոփոխությունն ազդում բնության և մարդու վրա

8. Ջրային էկոհամակարգերի բաղադրիչները։ Սևանա լիճ
9.Հայաստան, Ասլանյան Ա.Ա,Բաղդասարյան Ա.Բ., Դուկյան Ս.Մ.,Վալեսյան Լ.Հ.1969թ.

10. Ճանաչիր քեզ մանկագիտարան

